
Son Miguel Moraes Cabral, Olivier Blanc, Armanda Carvalho
Coa participación de Os Camponeses de Pias, Cantadores de Aldeia Nova de 

Produción e distribución Faux
No Alentejo, decenas de grupos amadores reúnense regularmente para ensaiar 
antigos cantos polifónicos e para improvisar modas sobre o tempo presente. 
Isto é o cante. Nacido nas tabernas e nos campos, o cante transmitiuse ao 
longo de varias xeracións. Nas últimas décadas, coa diáspora alentexana,
novos grupos xurdiron na periferia de Lisboa e en diversos países de emigración. 
Moitos deles formados por adolescentes e crianzas, probando que o cante 
está vivo e que é o trazo identitario de todo un pobo. Alentejo, Alentejo é unha 
viaxe a un modo de expresión musical único e á paixón dos seus intérpretes.

VINDEIRAS SESIÓNS ABRIL 2021

MARTES 20 ás 19:30 h
LUZ OBSCURA
(Susana de Sousa Dias, 2017, 77 min., VOSE)

MARTES 27 ás 19:30 h
OUTRO PAÍS
(Sérgio Tréfaut, 2000, 70 min., VOSE)

Alentejo, Alentejo comeza coa música do Zeca Afonso: Grândola, Vila Morena. 
Por que esta decisión? O Grândola, Vila Morena é a maior homenaxe feita até 
hoxe ao cante alentexano dende fóra do cante. O Zeca Afonso tivo unha experien-
cia en Grândola e fixo unha canción que, ao ser orquestrada en colaboración co 
José Mário Branco, en París, converteuse nunha moda alentexana. Hoxe en día, 
Grândola é cantada non só o 25 de Abril e nas manifestacións, senón que a cantan 
todos os grupos corais alentexanos do 25 de Abril, porque forma parte do reper-
torio. Pensei que sería bo facer esa homenaxe xa que o filme ten unha vertente 
moi clara de dar a palabra e homenaxear a quen non a ten, e a letra do Grândola 
adáptase perfectamente a algunhas das miñas intencións no filme.

Como foi pasar dunha curtametraxe de dez minutos, Cante, a un documental 
de hora e media, Alentejo, Alentejo? Foi un proceso caótico, case de desquite, na 
medida en que o filme de dez minutos, que forma parte integrante da candidatura 
do cante alentexano a Patrimonio Inmaterial da Humanidade, ten requisitos moi 
específicos. É obrigatorio que persoas de cinco continentes entendan algo do que 
é aquela música, por iso se usou unha voz en off e toda unha parte narrativa en 
inglés, pouco cante... Non pouco, mais o cante é lento e demorado, polo que só 
podiamos usar fragmentos de modas e explicalos polo medio. Dende o punto de 
vista do pracer, da fruición da música, facer un filme informativo de dez minu-
tos é algo frustrante. Non lle chamo a aquilo un documental, chámolle un filme 
promocional. Por iso cando fixen o filme longo, tratei de facer algo moito máis 
observacional. Pensei mesmo na posibilidade de que fose só musical, mais logo 
decateime de que lle faltaba a parte da palabra, do discurso. Non foi un proceso 
doado. Non tiña un concepto definido do filme antes de filmar. Fun descubrindo 
a maneira de compoñelo pouco a pouco. As primeiras conversas que filmei eran 
conversas en que o discurso televisivo, a fórmula de resposta, era moi marcado por 
entrevistas de telexornal, e foron todas para o lixo. Por iso, máis tarde, primeiro 
ocorréuseme intercalar momentos musicais con poetas populares e logo cheguei 
á conclusión de que para facer que as persoas falasen con intimidade e verdade o 
mellor era colocalas na cociña e que fixesen unha açorda (sopa de allo alentexana). 
E a partir de aí xurdiu o motivo do filme. Foi así como cheguei a unha estrutura 
en que se alternaban o cantar e o contar.

Que cousas atopou no terreo que lle sorprenderon? Na parte dos dez minutos 
iniciais aínda non tiña consciencia dos grupos emerxentes que existían, iso foi 
algo que apareceu máis tarde. Percibín que ao longo do proceso de filmación 
ocorrera outro proceso no Alentejo: un novo amor polo cante nas xeracións máis 

novas. Xa existía cante nas escolas, mais iso non era unha garantía da existencia 
de grupos estables. Descubrín cara a onde camiñaba o filme, descubrín cal é o 
filme que estaba a contar: sobre un perigo de morte inminente, de ameaza, mais 
cun final totalmente esperanzador e un futuro radiante. Non é un filme escrito, 
mais tiña consciencia de varias cousas. O cante existe ligado a todas as actividades 
do ciclo humano e percorre todos os grupos de idade: dende crianzas até persoas 
maiores que viven nas residencias da terceira idade.

Como descubriu que toda a poboación, sexa na cociña, na agricultura ou nou-
tros ámbitos, está relacionada co cante aínda que non sexa de maneira orga-
nizada? O cante evoluíu moito dende que é coñecido. E é coñecido dende hai 
pouco tempo: dende o século xx. Sábese perfectamente que ten raíces moi antigas, 
mais non hai documentación. O cante inicial que se coñece, con ou sen grupos, é 
relixioso ou de traballo, ou sexa, na monda ou no varexo... Existían cantes de baile 
e para todos os tipos de confraternización. E logo existen as modas pesadas. E de 
taberna. Pouco a pouco todo iso foise transformando pola aparición de grupos 
organizados nos anos 20. Ao longo do século xx o cante de taberna foi desapare-
cendo, o cante de traballo deixou de ter sentido debido á mecanización do traballo. 
Polo tanto, é un modo musical que a finais do xx e principios do xxi estaba nun 
impasse. Estaba vivo aínda, existían cento cincuenta grupos hai poucos anos atrás, 
mais estaba nun período de impasse. Como se sobrevive a un envellecemento claro 
dos grupos? Agora coas novas tendencias non hai este problema. O cante continúa 
a ser cantado, é unha actividade natural do pobo alentexano, de convivencia natu-
ral das xentes do Alentejo. Despois tamén existe unha forma máis teatralizada e 
formalizada de cantar nun palco cos micros, o que normalmente é algo horroroso. 
Todo iso é menos encantador que escoitar a espontaneidade.

Cando estabas facendo o documental tiveches medo de que a xente non quixe-
se verse? Que feedback recibiches? Fun recibido sempre de corazón aberto. Claro 
que ao rematar pensas en que lles parecerá o filme. A única dúbida que tiven ten 
que ver con que o grupo Pias ficase ferido por mostrar esa situación no Terreiro 
de Paço en que foran humillados. Mais aquilo foi moi importante unha vez que 
nos colocamos do seu lado. Para que o público goce máis o cante e comprenda a 
inxustiza que lles fan os medios de comunicación habituais.

